RESEARCH & TECHNICAL

Suidwes-Vrystaat produkteproef onder
besproeiing op Petrusburg vanaf 2020 tot 2023

Deur Enrike Verster, Anjé Erasmus en Herman Haak, Aartappels SA, en Johan Odendal, produsent

ie Suidwes-Vrystaatse

aartappelproduksiestreek

produseer ongeveer

3% van die land se

kommersiéle aartappels
op 1473 ha. Die mees prominente
kultivars wat vir kommersiéle verbruik
(tafel- en verwerking) in die streek
geproduseer word, se hoofoes is Sifra
(80%), Innovator (9%) en Mondial (5%).

Petrusburg val in Suid-Afrika se
droé kontinentale gebied (Figuur 1)
en die plaas waarop die proef geplant
is, ontvang die afgelope 22 jaar 'n
gemiddelde jaarlikse reénval van
554 mm. Hierdie streek word geken-
merk deur baie warm somers en koue
winters, met ryp wat vanaf Junie tot
Augustus kan voorkom. In 2017 is ryp
selfs tot in November aangeteken.

Die Petrusburg-kultivarproef is
uitgelé in 'n ewekansige ontwerp met
drie herhalings per kultivar. Tabel 1
bevat relevante tegniese inligting
rakende die proef. Grondmonsters
is voor plant geneem om die grond-
voedingstatus van die proefperseel te
bepaal (Tabel 2).

Ingesluit in die produkteproef is 'n
groot verskeidenheid maatskappye
met uiteenlopende programme. In
hierdie artikel is slegs 'n beperkte
aantal programme (behandelings)
ingesluit wat vir drie jaar al in die
proef getoets is, soos beleid stipuleer.
Tydens al drie seisoene van die proef,
is die betrokke programme bykomend
tot die plaasstandaardprogram (kon-
trole) op die kultivar, Sifra, getoets.

Die evaluering van behandelings
soos in die Petrusburg-produkte-
proef bied, onder andere, resultate
rakende opbrengs- en bemarkings-
indekse. Die doel van die proef is om
die betrokke programme se werkings
binne die streek te toets en dit is dus
baie belangrik om daarop te let dat
die programme nie noodwendig teen

Figuur 1: Ligging van Petrusburg in die Suidwes-Vrystaat produksiegebied.

. 1. Gematigde somerreénval

2. Tropiese somerreénval

3. Droé-kontinentaal

" 4. Winterreénval

Tabel 1: Opsomming van tegniese inligting rakende proefperseel en uitleg.

Plaas Lushof Boerdery, Theronskop

Produsent Johan Odendal

Plantdatum 20 Augustus 2020 19 Augustus 2021 25 Augustus 2022
Oesdatum 22 Januarie 2021 12 Januarie 2022 20 Januarie 2023
Besproeiing/droéland Besproeiing

Dubbel- of enkelrye Dubbelrye

Loofafsterwe Chemies

Tussenry-spasiéring 0.75m

In-ry spasiéring 28 cm

Plantestand 39 685 plante/ha

Kultivar Sifra (kort tot medium groeitydperk; 90-100 dae)

Voedingswaarde
Bemestingsprogram

N (kg/ha) P (kg/ha) K (kg/ha)
Totaal (seisoen 1) 280 118 175
Totaal (seisoen 2) 275 137 153
Totaal (seisoen 3) 296 142 154

Tabel 2: Grondvoedingstatus van proefperseel voor plant.

Figuur 2: Reénval (2020 tot 2023) en langtermyngemiddelde reénval.

Figuur 3: Minimumtemperature (2020 tot 2023) sowel as langtermyn-

temperature.

Figuur 4: Maksimumtemperature (2020 tot 2023) sowel as langtermyn-

temperature.

mekaar gemeet moet word nie,
maar eerder teenoor die kontrole
(plaasstandaardprogram). Verskil-
lende programme het verskillende
uitkomste, en die fynere besonder-
hede van die program kan met

die betrokke verteenwoordiger
bespreek word.

Die plaas se standaard spuit- en
bemestingsprogramme dien as die
kontrolebehandeling in die proef.
In hierdie artikel is dus ingesluit die
kontrolebehandeling asook die pro-
gramme soos omskryf in Tabel 3.

Die bemarkingsindeks van die
behandelings word bereken deur
elke behandeling te klas en vol-
gens kwaliteit en groottegroepe
(byvoorbeeld klas 1 Groot of klas 2
Groot-medium) te sorteer. In hier-
die proef word al drie herhalings
bymekaargegooi, gewas en deur die
pakstoor geklas en sorteer.

Bayer 1, Cosmocel 2 en
die kontroleprogram
toon die minste
variasie vir die afgelope
drie seisoene in die
Petrusburg-proef.

Dienooreenkomstige prysverge-
lykings word dan gemaak met mark-
pryse soos verkry ten tyde van oes.
Die prestasie van die behandelings
kan nie net op die resultate van een
bepaalde seisoen geskoei word nie,
aangesien klimaat en moergehalte
van een jaar na 'n volgende wissel.
Juis daarom word die programme
as 'n reél verkieslik oor minstens drie
seisoene getoets.

Soos met enige gewas is tem-
peratuur, beskikbaarheid van water
(hetsy goeie besproeiingskedulering
of reénval), sowel as hitte-eenhede
belangrike faktore wat 'n wesenlike
invloed gedurende die aartappelplant
se groeitydperk uitoefen. Hierdie
faktore word dus in aanmerking
geneem wanneer 'n proef geévalueer
word. Toepaslike weerdata van die
betrokke seisoene word vir hierdie
proef verkry vanaf 'n nabygeleé

Tabel 3: Deelnemers se programme.

Voorgenome rol van produkte in program:

e Aalwurmdodende effek vir die beheer van
sekere nematodes, swamdodende effek
teen vroeéroes.

Voorgenome rol van produkte in program:

e Sistemiese swamdodende effek.

e Swamdodende effek en plant-
weerstandigheidstimuleerder.

Voorgenome rol van produkte in program:

e Aalwurmdodende effek vir die beheer van
sekere nematodes, swamdodende effek
teen vroeéroes.

e Sistemiese swamdodende effek.

e Swamdodende effek en plant-
weerstandigheidstimuleerder.

Cosmocel 1 Cosmocel 2 Cosmocel 3

Voorgenome rol van produkte in program:

o Verleen elastisiteit en bevorder strukturele
komponente van selwande.

e Ondersteuning van plantweerstand
rakende vogverliese en hoé temperature.

Voorgenome rol van produkte in program:

e Breek van saaddormansie.

e Eenvormige ontkieming en dus
verbetering van stand en knolinisiasie.

e Bevorder plant-risosfeer en dus opname.

e Bevorderlik vir plantweerstand.

e Biomassa-akkumulasie.

Voorgenome rol van produkte in program:

* Verbeter plant se waterdoeltreffendheid
— beter hantering van waterstres.

e Stimuleer plant se mikrobioom —
uiteindelike organiese komponente —
bevorderlik vir plantweerstand.

e Verhoog effektiwiteit van minerale
elemente — verminder loging van nitrate.

e Verhoog biomassa-akkumulasie en
gehalte van moere.

Karabos se produkte behels onder meer produkte afkomstig van plantaardige fermentering

asook voordelige grondbakterieé en mikrobes.

Voorgenome rol van produkte in program:

e Aktiewe koolstofbron.

e Mikrobevoeding.

e Voorsien en maak elemente aan plante
beskikbaar.

e Natuurlike bestryding van bakteriese

siektes.

Produseer natuurlike antibiotika.

Werking teen vaatbundelsiektes.

Bevorderlik vir selbiologie en -potensiaal.

Aktiveer werking van onkruiddoders.

Landbounavorsingsraad (LNR)-
weerstasie. Die betrokke weerstasie
is 9 km vanaf die Petrusburg-proef-
perseel geleé.

Reénval en besproeiing
Figuur 2 illustreer die reénval-
tendense van die afgelope drie
seisoene. Seisoen een het deurgaans
gemiddelde reénval ontvang in ver-
gelyking met die langtermyntendens,
met die uitsondering van Januarie
waar ver-bogemiddelde reénval aan-
geteken is. Optimale besproeiing-
skedulering is dus sover as moontlik
toegepas.

Seisoen twee is gekenmerk as 'n
redelike nat seisoen, veral in die laaste
twee maande. Ver-bogemiddelde

Voorgenome rol van produkte in program:

e Lok voordelige mikrobes en inisieer
interaksies.

e Ondersteun seldeling en -ontwikkeling.

e Bevorder voorsiening van elemente aan
plante.

e Antimikrobiese aksie jeens nadelige
swamme en bakterieé.

e \Verbeter wortelgroei en weerstand teen
stres en droogte.

e Aktiveer werking van onkruiddoders.

reénval en nat toestande het aanlei-
ding gegee tot hoé laatroesvoorkoms
en die aanplanting het gevolglik 'n
week of twee vroeér afgesterf as

wat normaalweg gespuit word vir
loofafsterwe.

Seisoen drie het in die laaste helfte
van die seisoen tydens veral knolvul-
ling baie bogemiddelde reénval
ontvang, wat waarskynlik aanleiding
gegee het tot gehalteprobleme en
meer weggooi-aartappels.

Temperature en hitte-eenhede
Minimum- en maksimumtemperature
word in Figuur 3 en 4 uiteengesit.

Uit Figuur 3 is dit duidelik dat
seisoen twee laer gemiddelde mini-
mumtemperature ervaar het as die

‘'n Hoogs gespesialiseerde produkreeks
van biologiese konsentrate en voedings-
aanvullings.

Voorgenome rol van produkte in program:

® Bevorder stamverlenging en natuurlike
streshantering.

® Swamdodende aksie.

e Aanspreek van voedingstekorte;
verhoog plantimmuniteit en
stresverdraagsaamheid.

e Bevorder aktiewe wortelontwikkeling en
stimulasie van bogrondse groei.

® Bevorder bogrondse groei en gehalte.

e Bevorderlik tydens weefselvorming
en chlorofilsintese en tydens ernstige
strestydperke.

*  Mikroélementvoedingstowwe.

e Bevordering van knolvulling en gehalte.

langtermyngemiddelde temperature.
Figuur 4 toon die gemiddelde
maksimumtemperature per maand
aan, asook die aantal dae per maand
waartydens maksimumtemperature bo
30 en 35°C aangeteken is.

Die versameling van hitte-eenhede
gedurende 'n groeitydperk is 'n
belangrike faktor in die ontwikkeling
van 'n plant. Die tendens van hitte-
eenhede vir die afgelope drie
seisoene toon vir seisoen drie en een
meer as die gemiddelde langtermyn
hoeveelheid hitte-eenhede geakku-
muleer, terwyl daar vir seisoen twee
minder aangeteken is. Die minder
hitte-eenhede wat vir seisoen twee
aangeteken is, is toe te skryf aan die
ver-bogemiddelde reénval vir die

Figuur 5: Hitte-eenhede (2020-2023) asook langtermyn
gemiddelde hitte-eenhede.

Figuur 6: Totale opbrengs en bemarkingsindeks per
behandeling as persentasie van die proefgemiddeld

(seisoen 1: 2020 tot 2021).

Figuur 7: Totale opbrengs en bemarkingsindeks per
behandeling as persentasie van die proefgemiddeld
(seisoen 2: 2021 tot 2022).

*Waardes gevolg deur dieselfde letter is nie beduidend verskillend
van mekaar nie. **Proefgemiddeld en statistiese verwerking vir
die seisoen sluit in al 19 deelnemers van die betrokke seisoen.

Figuur 8: Totale opbrengs en bemarkingsindeks per
behandeling as persentasie van die proefgemiddeld

(seisoen 3: 2022 tot 2023).

*Waardes gevolg deur dieselfde letter is nie beduidend verskillend
van mekaar nie. **Proefgemiddeld en statistiese verwerking vir die
seisoen sluit in al 22 deelnemers van die betrokke seisoen.

Figuur 9: Groottegroepverspreiding van elke betrokke
behandeling (seisoen 1: 2020 tot 2021).

Figuur 10: Groottegroepverspreiding van elke betrokke
behandeling (seisoen 2: 2021 tot 2022).

Figuur 11: Groottegroepverspreiding van elke
betrokke behandeling (seisoen 3: 2022 tot 2023).

Figuur 12:
(seisoen 1:

Gradering van elke betrokke behandeling
2020 tot 2021).

Figuur 13: Groottegroepverspreiding van elke betrokke
behandeling (seisoen 2: 2021 tot 2022).

Figuur 14: Gradering van elke betrokke behandeling
(seisoen 3: 2022 tot 2023).

seisoen, wat baie bewolkte en koeler
dae beteken het.

Die opbrengsindeks
Opbrengsdata versamel tydens oes-
dag word onderwerp aan statistiese
verwerking met behulp van die Gen-
Stat®-program. Die Tukey-toets van
kleinste betekenisvolle verskille (KBV)

is gebruik om die gemiddelde te skei.

Die behandelingseffek gedurende
hierdie betrokke proef (Figuur 5) was
statisties beduidend (p<0.05) en die
koéffisiént van variasie was deurgaans
laag (11, 5.5 en 6.6%). Hierdie faktore
dui daarop dat die proef baie goed
uitgevoer is en die resultate is der-
halwe betroubaar.

Die opbrengs van elkeen van
die behandelings word deur die

proefgemiddeld gedeel (die proef-
gemiddeld van al die behandelings
word as 100% geneem). Hierdeur
word 'n opbrengsindeks geskep en
word elke behandeling se prestasie
in terme van opbrengs as 'n persen-
tasie van die proefgemiddeld gelees.
Die gemiddelde opbrengs van die
proef vir die drie seisoene was
106.3 t/ha, 104.54 t/ha en 105.36 t/ha.




Figuur 15: Prestasie van behandelings wat vir drie jaar in die proef
ingesluit was (uitgedruk as persentasie van die proefgemiddeld).

Koeffisiént van variasie (KV%) is ingesluit op die grafiek: 'n Waarde wat in essensie die mate
van verskil in prestasie in die spesifieke behandeling oor die aantal jaar voorstel. Hoe groter
die KV%-waarde, hoe meer wissel die behandeling/program se prestasie oor die aantal jare

aangedui op die grafiek.

Die afgelope drie seisoene se boge-
middelde prestasie kan toegeskryf
word aan drie faktore. Eerstens kon
die proef uitgevoer word op grond
sonder 'n geskiedenis van aartappel-
produksie. Tweedens is die proewe
teen 'n effens hoér plantestand/ha
geplant as in die verlede. En derdens
— wat waarskynlik die faktor is wat die
grootste rol speel — was die water-
gehalte baie goed met 'n baie laer
natrium-inhoud vir besproeiing.

Die behandelingseffek
gedurende hierdie
betrokke proef was

statisties beduidend.

Geen van die behandelings het
statisties beduidend van mekaar
verskil in terme van opbrengs nie.
Dit is weereens belangrik om kennis
te neem dat, weens die verskillende
en uiteenlopende uitkomste van die
programme, die behandelings nie
noodwendig met mekaar vergelyk kan
word nie.

Grootteverspreiding van die
behandelings word in Figure 9 tot 11
vergelyk. Vir seisoen een het
Cosmocel 3 en Bayer 3 die meeste

klas 1-aartappels opgelewer, maar in
seisoen twee was Karabos 2 die
program wat die meeste klas 1-
aartappels gelewer het, met
InteliGrow (Rolfes) en Cosmocel 1in
seisoen drie (Figure 12 tot 14). Seisoen
drie het oor die algemeen meer
weggooi-aartappels opgelewer as die
vorige seisoene. Dit word toegeskryf
aan deurlopende nat toestande en
roes wat kwaliteit gekniehalter het.
Soos die aard van seisoene is,
fluktueer die prestasie van behande-
lings van seisoen tot seisoen — bloot
omdat klimaat van een seisoen na 'n
volgende nooit eenders is nie.
Derhalwe is dit belangrik om
konsekwente prestasie van ‘n program
oor 'n aantal seisoene in ag te neem
in plaas daarvan om besluite te skoei
Op een seisoen se goeie prestasie.
Bayer 1, Cosmocel 2 en die kontrole-
program toon die minste variasie
vir die afgelope drie seisoene in die
Petrusburg-proef (Figuur 15).@

Vir navrae, kontak Enrike Verster
by enrike@potatoes.co.za
of Anjé Erasmus by
anje@potatoes.co.za.

